
Žiri oglašivača će u drugom krugu ocjenjivanja u Rovinju izabrati 25

This article is also available in: English

Priredio: Adnan Arnautlija

ŽIRI OGLAŠIVAČA ODLUČIO O SHORTLISTI BALCANNESA, S OCJENJIVANJEM ZAVRŠIO I ŽIRI NOVINARA

Žiri oglašivača u petak je završio s prvim krugom ocjenjivanja ovogodišnjih BalCannes projekata. Nakon

pregleda svih prijavljenih projekata, rang listom bodova, žiri je kreirao shortlistu projekata među kojima će u

drugom krugu najbolje izabrati ne samo žiri oglašivača već i žiri novinara koji prate struku. Žiri novinara

odabrao je svojeg favorita, a žiri oglašivača to će učiniti u drugom krugu glasovanja koje će se odviti uživo u

Rovinju.

Podsjetimo, žiri oglašivača u drugom krugu ocjenjivanja u Rovinju izabrat će 25 najboljih projekata BalCannesa i

dodijelit će nagrade za najbolju agenciju i projekt BalCannesa te svoju posebnu nagradu. Dodatnu, četvrtu

nagradu BalCannesa dodijelit će žiri novinara projektu koji je bio najbolji po njihovom mišljenju.

Žiri oglašivača BalCannesa čine direktor marketinga Zagrebačke pivovare Darko Ivančević, direktorica

marketinga i komunikacija UniCredit Bank Selma Riđanović Kenović, direktor marketinga Telekoma

Slovenije Simon Furlan, direktorica marketinga odjela snacks Atlantic grupe Snežana Teodorović i marketing

managerica Pivare Skoplje AD Coca-Cola Hellenic & Heineken JV Zdenka Milanović.

Novinarski žiri čine Ekrem Dupanović, glavni urednik Media Marketinga, Ivana Parčetić Mitić, osnivačica i

urednica Marketing mreže, Marjan Novak, glavni urednik Marketing magazina EU, Boris Eftimovski, glavni

urednik portala Marketing365 i Ivan Brezak Brkan, osnivač i glavni urednik Netokracije.

DESET GODINA SARADNJE BH TELECOMA I MICROSOFTA

Microsoft BiH i kompanija BH Telecom ozvaničili su saradnju za pružanje usluga u oblaku (Cloud), zahvaljujući

kojoj će poslovnim subjektima dostupan biti Microsoft cloud portfolio- Office 365, Azure, OneDrive for Business,

Enterprise mobility suite te CRM online. BH Telecom je prvi CSP (cloud solution provider) partner Microsfta u Bosni i

Hercegovini, a više informacija o samoj ponudi korisnici će moći pronaći na njihovoj web stranici.

Microsoft BiH osigurat će BH Telecomu edukaciju prodajnog osoblja s fokusom na marketinške aktivnosti prema

segmentu malih i srednjih kompanija, a BH Telecom će u ponudi imati i sve buduće cloud usluge. Korisnicima će

dostupna biti najmodernija cloud rješenja koja će uticati na efikasnije poslovanje. Procjenjuje se da će

vrijednost cloud tržišta do 2018. godine porasti na 200 milijardi dolara, a samo korištenje cloud aplikacija na 50

milijardi dolara.

DROGA5 NEW YORK PROŠIRILA PRODUKCIJSKI ODJEL SA TRI NOVA STRUČNJAKA

Dva mjeseca nakon zapošljavanja Lucie Grillo iz 360i kako bi služila kao direktorica za razvoj produkcje u New

Yorku, Droga5 je popunila njen tim sa još tri stručnjaka.

Ross Plummer i Amanda Revere su se pridružili agenciji kao izvršni producenti za TV, dok će Shayan Amir-

Hosseini biti izvršni interaktivni producent.

Plummer dolazi u Droga5 više od osam godina provedenih u produkcijskom odjelu agencija Wieden + Kennedy u

Amsterdamu i Portlandu. Revere dolazi u Droga5 nakon rada za agencije Fallon, Barton F. Graf i McCann, dok se

Amir-Hosseini vraća u svijet agencija nakon što je proveo gotovo dvije godine kao član Google-ovih timova

Creative Lab i Access & Energy.

EMMY NAGRADE 2016: VIŠE OD DEVET MILIONA LJUDI IMALO 14 MILIONA INTERAKCIJA NA FACEBOOK-U

Preko devet miliona ljudi je imalo 14 miliona interakcija na Facebook-u koje se odnose na posljednje Emmy

nagrade. Dok je iznos interakcija bio gotovo jednak kao i prošle godine, učestvovalo je 30 odsto više ljudi,

pokazujući nastavak rasta Facebooka u sferi live događaja i sporta.

Tri trenutka o kojima su korisnici najviše pričali na Facebook-u bili su: pobjeda Tatiane Maslany u kategoriji

najbolje glavne glumice u dramskoj seriji za ulogu u „Orphan Black“, zatim pobjeda Game of Thrones za najbolju

dramsku seriju drugu godinu za redom, te razbijanje Emmy rekorda sa ukupno 38 pobjeda za ovu seriju od

njenog nastanka, i pobjeda Sterlinga K. Browna u kategoriji najboljeg sporednog glumca u ograničenoj seriji ili

TV filmu za ulogu advokata Christophera Dardena u „The People v. O.J. Simpson“.

TWITTER JUČER SLUŽBENO POČEO SA UVOĐENJEM NOVIH PRAVILA O BROJU ZNAKOVA

Stigao je 19 septembar, a s njime i ranije najavljene izmjene ograničenja od 140 znakova na Twitter-u.

Twitter je tako jučer u tweetu objavio: „Recite više o onome što se dešava! Uvodi se: fotografije, video snimci,

GIF-ovi, ankete, i citirani tweetovi više se ne računaju u ograničenje od 140 znakova.“

Dakle u pravilu postoji caka, još uvijek se može koristiti samo 140 znakova poruke, ali dodavanje citata, anketa,

videa, itd. više neće umanjivati broj raspoloživih znakova. S druge strane, ako inače koristite samo tekst i/ili

linkove u vašim tweetovima, ne bi trebalo biti nikakve razlike.

Svaki dan nastojimo pažljivo odabrati 
bitne vijesti iz svijeta komunikacija i 
održati Vaš poslovni duh svježim.

